
విభావనావిశేషోక్తులు —

	క.	
కారణము లేక కార్యము, ప్రారూఢం బైన నది విభావన పెక్కు

ల్కారణము లయ్యుఁ గార్యము, చేరక యుండుట మహి న్విశేషోక్తి యగున్.

విభావన —

	సీ.	
నలినారి లేనివెన్నెలలు రాత్రులు లేని, తారలు లత లేనికోరకములు

కొలను లేనిసితాబ్జములు స్వాతిచిన్కులు, లేనిముత్తెము లేఱు లేనిమరువు

లలరు వెల్తురు లేనివెడమబ్బులు హిమాద్రి, లేనిమంచులు వార్థి లేనిసుధలు

గని లేనివజ్రము ల్గంధాద్రి లేనిగం, ధములు పాదము లేనితారవితతు



	 







	తే.	
లౌర నీకీర్తిరుచులు మహానుభావ, భావజాకార కారుణ్యభాసమాన

మానకురురాజ రాజన్యమకుటనిహిత, చరణరాజీవ యోబభూవరునృసింహ.

విశేషోక్తి —

	క.	
అని నీ చపఘనాఘన, ఘనము శరోత్కరముఁ గురియఁ గపటాహితరా

డ్వనితలకు నెట్టి చోద్యమొ, యను నొందవు కంకణంబు లౌబళనరసా.

అసంగతి —

	క.	
నేరుపుతోఁ గార్యంబును, గారణమును భిన్నదేశగతములు గా ని

ద్ధారణిలోన నసంగతి, యై రంజిలు నండ్రు సుకవు లది యె ట్లన్నన్.

	క.	
అనిలోన నీభుజాగ్రం, బనుపమతరవారిధార నందిన నేలా

యనయంబుఁ దాము వడఁకుదు, రన తారులు శ్రీనృసింహ యతిబలసింహా.

విచిత్రాన్యోన్యములు —

	క.	
స్వవిరుద్ధఫలంబునకై, యవిరళయత్నము విచిత్ర మన్యోన్యము భూ

ష్యవిభూషణభావంబునఁ, దవులుట యన్యోన్య మయ్యె ధర నె ట్లన్నన్.



	 139







	క.	
సతిఁ జెందుమ రున్నతికై, ప్రతీపభూపతులు నీదుభువనాగ్రబహిః

స్థితిఁ జెందుదురు గృహాంత, స్థితికై నరసింహ శౌర్యజితనరసింహా.

అన్యోన్యము —

	క.	
లలన నృసింహునిఁ జెందెడి, తలపున మైఁదొడవు లిడఁగ దనులత చెలఁగెన్

గలితవిభూషణములచే, లలితవిభూషణము లంగలతచేఁ జెలఁగెన్.

విషమము —

	క.	
ఆవిరళవిశుద్ధకార్యో, ద్భవమున నర్థాంకురాభిపతనవిధానం

బు విరూపఘటన మనఁగా, నవనిం ద్రివిధంబు విషమ మది యె ట్లన్నన్.

విరుద్ధకార్యవిషమము —

	క.	
కాలాహినీల మగునీ, వా లాహవభూమియందు వఱలుచు రిపుభూ

పాలాననవైవర్ణ్యవి, భాలాభ మొనర్చు నోబపౌర్థివనరసా.

అనర్థవిషమము —

	చ.	
అమరు భవత్ప్రతాపతపనాతప మంబరవీథిఁ బర్వఁగా

సమదవిరోధిభూరమణచంద్రముఖీవదనారవిందముల్

		 ఈ పేజీలో చివరి మార్పు 10 జనవరి 2022న 12:14కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

